
 

REPUBLIKA E KOSOVËS 
REPUBLIKA KOSOVA – REPUBLIC OF KOSOVO 

GJYKATA THEMELORE  PEJË 
OSNOVNI SUD PEĆ – BASIC COURT  PEJA 

 

P.nr.208/16 

NË EMËR TË POPULLIT 

GJYKATA THEMELORE NË PEJË – Departamenti për krime të rënda ,Kryetari i trupit 

gjykues-gjyqtari Sami Sharaxhiu, me pjesëmarrjen e sekretares juridike Lulavere Mala , në çështje 

juridiko penale ndaj të akuzuarit T.GJ. nga fsh.Z.,K.Klinë, për shkak të veprës penale, mbajtja në 

pronësi, kontroll, ose  posedim të pa autorizuar të armëve, nga neni 374 par. 2. të KPK-së, sipas 

aktakuzës së Prokurorisë Themelore në Pejë – Departamenti  për krime të rënda, PP..nr.264/16 të dt. 

03.10.2016, në shqyrtim gjyqësorë të mbajtur në prezencën e Prokurorit të shtetit Haxhi Sinanaj, të 

akuzuarit T.GJ. dhe mbrojtësit të tij sipas autorizimit av.F. D.  me dt.21.02.2017. muar dhe publikisht 

shpall këtë: 

A K T GJ Y K I M  

I akuzuari T.GJ. , i lindur me dt. ...., në fsh. .... , ku edhe jeton, i biri i N. dhe  P. e gjinisë M. , ka të 

kryer shkollën e ... , i ..., i ... - baba i ..., i gjendjes së ... ekonomike, i njohur sipas numrit personal 

.........., shqiptar, shtetas i Republikës së Kosovës ,gjendet në liri. 

ËSHTË FAJTOR 

Për shkak se : 

Me datë 26.08.2016, rreth orës 08:10 min, në fsh. Z., K. Klinë, pa autorizim ka poseduar armë dhe 

municion dhe atë 1 (një) armë automatike Steyr-damler – puch ag me numër serik 38820, 2(dy) 

karikator të të njëjtës armë, 28(njëzet e tetë) copë fishekë të cal.9 mm, 1 (një) pistoletë 9 mm me 

numër serik A-1005068, 1(një) karikator të të njëjtës armë 9(nëntë) copë fishek të cal. 9 mm, 1(një) 

armë automatike Scorpion me numër serik 35306, 2 (dy) karikator të të njëjtës armë,43 (dyzetë e tre) 

copë fishek të cal.7.65 mm, 1 (një) pistolet Sig Saver me numër serik B2911836, 3 (tre) karikator  të 

së njëjtës armë, 33 (tridhjetë e tre) copë fishek ,73 (shtatëdhjetë e tre) copë fishek të cal.9 mm dhe 1 

(një) sprej, e të cilat armë dhe municion gjatë bastisjes që i është bërë shtëpisë së të dyshuarit 

pikërisht në katin e dytë në një dhomë qe ishin dy shporeta të rrymës në brendi tyre hetuesit policor 

gjeten dhe konfiskuan armët dhe municionin në fjalë. 



Faqe 2 nga 3 

 

      -me çka ka kryer vepër penale,  mbajtja në pronësi, kontroll, ose posedim të pa autorizuar të 

armëve, nga neni 374 par. 2. të KPK-së. 

Andaj gjykata konform nenit 2 , 4, par.1. nën par 1.1 dhe 1.3. nenit 7, 8 ,41, 42 par.1. pika 1.1  dhe 

1.3, nenit 43 par.1 pika 1.2 dhe 1.3, nenit 45, 46,  62 par.1. dhe 2 nën par.2.6, si dhe nenit 374 par.2. 

të KPK-së, të akuzuarit i shqipton:  

DËNIM ME BURG 

Në kohëzgjatje prej  6 (gjashtë) muaj e i cili me pëlqimin e të akuzuarit  do të zëvendësohet në 

dënim me gjobë në shumë prej 3600 € (tre mijë e gjashtëqind) euro e të cilin dënim i akuzuari 

është i obliguar që ta paguaj në afat prej 10 (dhjetë) muajsh nga dita e plotfuqishmërisë së këtij 

aktgjykimi, e po që se i akuzuari nuk e paguan dënimin me gjobë në afatin e cekur sikurse në 

dispozitiv të këtij aktgjykimi atëherë dënimi me gjobë do të revokohet dhe do të shndërrohet në 

dënim me burg. 

Të pandehurit T.GJ., konform dispozitave të nenit 62 par.2 pika 2.4 të KPRK-së, i shqiptohet edhe: 

DËNIM PLOTËSUES 

Konfiskohen sendet e sekuestruara: 1 (një) armë automatike Steyr-damler – puch ag me numër serik 

38820, 2(dy) karikator të të njëjtës armë, 28(njëzet e tetë) copa fishekë të cal.9 mm, 1 (një) pistoletë 9 

mm me numër serik A-1005068,1 (një) karikator të të njëjtës armë 9(nëntë) copë fishek të cal. 9 mm, 

1(një) armë automatike Scorpion me numër serik 35306, 2 (dy) karikator të të njëjtës armë, 43 

(dyzetë e tre) copë fishek të cal.7.65 mm,1 (një) pistolet Sig Saver me numër serik B2911836, 3 (tre) 

karikator  të së njëjtës armë ,33 (tridhjetë e tre) copë fishek ,73 (shtatëdhjetë e tre) copë fishek të cal.9 

mm dhe 1 (një) sprej. 

Obligohet i akuzuari që në emër të shpenzimeve të procedurës penale të paguaj shumën prej 25 €  

(njëzet e pesë) euro si dhe në emër të shpenzimeve të paushallit gjyqësor ,gjykatës të ia paguaj 

shumën prej 25 € (njëzetë e pesë) euro , e të gjitha këto në afat prej 15 (pesëmbëdhjetë) ditësh, nga 

dita e plotfuqishmërisë së këtij aktgjykimi. 

A   r  s  y e  t i  m 

PTHDKR në Pejë , kundër të akuzuarit T.GJ. nga fshati Z.... ,K. Klinë, ka ngritur aktakuzë, për shkak 

të  veprës penale, mbajtja në pronësi  , kontroll , ose posedim të pa autorizuar të armëve, nga neni 374 

par. 2. të KPK-së, me propozim që të caktohet shqyrtimi gjyqësorë dhe pas përfundimit të shqyrtimit 

gjyqësorë, i akuzuari të shpallet fajtorë, të dënohet sipas ligjit dhe të obligohet në paguarjen e 

shpenzimeve të procedurës penale si dhe armët me të cilat është kryer vepra penale të konfiskohen 

dhe të njëjtat pas ekzaminimit të shkatërrohet. 



Faqe 3 nga 3 

 

I akuzuari , në shqyrtimin fillestar të dt. 21.02.2017, e ka pranuar fajësinë për veprën penale e cila i 

vihet në barë dhe ate pas konsultimit me mbrojtësin e tij dhe në baza vullnetare, dhe me këtë rast 

gjykata fare nuk i ka administruar provat.  

Gjykata duke u nisur nga pranimi i fajësisë nga ana e të akuzuarit, si dhe pas shqyrtimit të shkresave 

të lëndës, ka ardhur në përfundim se në veprimet e të akuzuarit ekzistojnë të gjitha elementet e veprës 

penale,  mbajtja në pronësi  , kontroll , ose posedim të pa autorizuar të armëve nga neni 374 par. 2. të 

KPK-së. 

Gjykata, me rastin e marrjes së vendimit mbi dënimin, konform nenit 75 të KPRK-së, për të 

akuzuarin i ka vlerësuar të gjitha rrethanat lehtësuese dhe ato rënduese, si rrethanë lehtësuese  gjykata 

morri për bazë pranimin e fajësisë nga ana e tij, pastaj pendimin e sinqertë të tij për veprën e kryer 

penale, mosdënueshmërin e tij të gjerë tanishme, ndërsa gjykata rrethana rënduese për të akuzuarin 

nuk gjeti dhe për këtë arsye të njëjtit ia shqiptoj dënimin sikurse në dispozitiv të këtij aktgjykimi, e 

bindur thellësisht që me këtë dënim do të arrihet qëllimi i sanksionit penal dhe i akuzuari do të 

parandalohet që në të ardhmen të kryej ndonjë vepër tjetër penale. 

Gjykata, konform nenit 62 par.1 dhe 2  nën par. 2.6 të KPRK-së, të akuzuarit ia ka shqiptuar edhe 

dënimi plotësues, me të cilin 1 (një) armë automatike Steyr-damler – puch ag me numër serik 38820, 

2 (dy) karikator të të njëjtës armë, 28(njëzet e tetë) copë fishekë të cal.9 mm, 1 (një) pistoletë 9 mm 

me numër serik A-1005068, 1 (një) karikator të të njëjtës armë 9(nëntë) copë fishek të cal. 9 mm,1 

(një) armë automatike Scorpion me numër serik 35306, 2 (dy) karikator të të njëjtës armë,43 (dyzetë e 

tre) copë fishek të cal.7.65 mm, 1 (një) pistolet Sig Saver me numër serik B2911836,3 (tre) karikator  

të së njëjtës armë ,33 (tridhjetë e tre) copë fishek ,73 (shtatëdhjetë e tre) copë fishek të cal.9 mm dhe 

1 (një) sprej  KONFISKOHEN. 

Gjykata, konform nenit 450 par 1 dhe 2 të KPPRK-së të akuzuarin e ka obliguar në paguarjen e 

shpenzimeve të procedurës penale dhe të paushallit gjyqësor. 

Andaj, nga sa u tha më lartë, është vendosur sikurse në dispozitiv të këtij aktgjykimi. 

NGA GJYKATA THEMELORE NË PEJË - Departamenti për Krime të Rënda, dt. 21.02.2017, 

PKR.nr.208/16 

Sekretarja juridike      Kryetari i trupit gjykues-Gjyqtari 

Lulavere Mala           Sami Sharaxhiu 

 

UDHËZIM JURIDIK 

Kundër këtij aktgjykimi, është e lejuar ankesa në afat 

prej 15 ditësh nga dita e pranimit, Gjykatës së Apelit  

në Prishtinë, e përmes kësaj gjykate. 

 
 


